
1. Իրավական ակտի անհրաժեշտությունը (նպատակը)
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման նպատակը գյուղատնտեսական ոլորտի տնտեսավարողներին աջակցության տրամադրումն է:
1. Ընթացիկ իրավիճակը և առկա խնդիրները
«Կառավարության կառուցվածքի և գործունեության մասին» օրենքի համաձայն գյուղատնտեսական ոլորտին աջակցության տրամադրման լիազորությունները վերապահված են էկոնոմիկայի նախարարությանը։ 
Ուստի, սույն որոշման նախագծով առաջարկվում է 2025 թվականի պետական բյուջեով հաստատված ՀՀ էկոնոմիկայի նախարարության (այսուհետ՝ Նախարարություն) 1022 «Գյուղատնտեսության խթանման ծրագիր» ծրագրով նախատեսել «12008 Գյուղացիական տնտեսավարողներին տրամադրվող աջակցություն» միջոցառումը, որի շրջանակներում պահանջվում է 428,516.8 դրամ։ 
1022-12008 միջոցառման կատարումն ապահովելու նպատակով անհրաժեշտություն է առաջացել կատարել վերաբաշխում՝ 2025 թվականի պետական բյուջեով հաստատված Նախարարության 1022 «Գյուղատնտեսության խթանման ծրագրի» «12008 Գյուղացիական տնտեսավարողներին տրամադրվող աջակցություն» միջոցառմանը, որի շրջանակներում պահանջվում է 428,516.9 հազար դրամ՝ աջակցություն տրամադրելու նպատակով: Նշված գումարը նախատեսվում է հատկացվել 
·  Այլ ընթացիկ դրամաշնորհներ հոդվածով- 269 006.7 հազար դրամ
·  Այլ նպաստներ բյուջեից 159 510.1 հազար դրամ
1022-12008 միջոցառման կատարումն ապահովելու նպատակով անհրաժեշտություն է առաջացել վերաբաշխել 1116 «Անասնաբուժական ծառայություններ» «11001 Գյուղատնտեսական կենդանիների պատվաստում» ծրագրի (այսուհետ՝ Ծրագիր) շրջանակներում գյուղատնտեսական կենդանիների հակադաբաղային պատվաստանյութի ձեռքբերման 33651257-6 ծածկագրով «անասնաբուժության մեջ կիրառվող պատվաստանյութեր» տողից նվազեցնել 124,482.5 հազար դրամ, որը հանդիսանում է սույն Ծրագրի չօգտագործված գումար: Հայտնում եմ, որ 2025 թվականի Ծրագրի շրջանակներում դաբաղի պատվաստանյութի գնման համար ի սկզբանե նախատեսված է եղել 1.118.506.810 դրամ գումար, որից Նախարարության կողմից կնքված պայմանագրի համաձայն դաբաղի պատվաստանյութի ձեռքբերման համար  տրամադրվել է 602,587,305 դրամ։ Արդյունքում առաջացել է զգալի չօգտագործված գումարը, որն էլ ուղղվում է նոր` «Գյուղացիական տնտեսավարողներին տրամադրվող աջակցություն» ծրագրին:
1165 Ներդրումների և արտահանման խթանման ծրագրի 12008 «Ենթակառուցվածքներ ներդրումների դիմաց ծրագրի շրջանակներում աջակցության տրամադրում» միջոցառմանը հատկացված ֆինանսական միջոցներից  հատկացնել 250,000.0 հազար դրամը: Շահառու ընկերությունների կողմից հաշվետու կիսամյակում չի նախատեսվում ներդրումային ծրագրի ավարտի արդյունքում նոր աուդիտորական հաշվետվությունների ներկայացում, հետևաբար միջոցառման համար հատկացված գումարը սահմանված ժամկետում չի ծախսվելու։
1104 Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն ծրագրի «11005 Մասնագիտական կարողությունների զարգացման նպատակով շահառուներին պետական աջակցություն» միջոցառման ամրագրումը պայմանավորված էր ՀՀ կառավարության 2021 թվականի նոյեմբերի 18-ի N 1902-Լ որոշման N 1 հավելվածով հաստատված Նախարարության բաժնի 4.2 «Մասնավոր հատվածի մասնագիտական կարողությունների զարգացում» միջոցառման կատարումն ապահովելու անհրաժեշտությամբ: Այս միջոցառմամբ նախատեսվում է ներքոհիշյալ գործողությունները՝
1. Ազգային EdTech պլատֆորմի և բիզնես խորհրդատվական կենտրոնների ստեղծում՝ տարեկան 500 բիզնեսի խորհրդատվություն իրականացնելու նպատակով։
1. Կրթական հաստատությունների զարգացում. Հաջողված մասնավոր/ոչ ֆորմալ կրթական հաստատությունների հետ համատեղ առկա ուսումնական հաստատության վերակազմակերպման կամ տարեկան 1 նոր կրթական հաստատության ստեղծման միջոցով լրազնել բիզնեսի կողմից պահանջված մասնագետների բացը։
Տեղեկացնում ենք նաև, որ վերոնշյալի համատեքստում՝ ՀՀ կառավարության 2021–2026 թթ. գործունեության միջոցառումների ծրագրի կատարման հաշվետվության ներկայացման շրջանակում, Էկոնոմիկայի նախարարի և ՀՀ վարչապետի հանդիպման արդյունքում ընդունվել է որոշում` դիտարկվող 4.2 միջոցառումը չիրականացնելու վերաբերյալ, ելնելով ներկայացված հիմնավորումներից, որոնք արժանացել են ՀՀ վարչապետի հավանությանը։
Հաշվի առնելով վերոգրյալն՝ առաջարկում ենք ՀՀ կառավարության միջոցառումների ծրագրի 4.2 կետի շրջանակում նախատեսված բյուջետային միջոցներից 54,034.3 հազար ՀՀ դրամի չափով, վերաբաշխել։
Գյուղատնտեսության ոլորտի աջակցություն տրամադրելու նպատակն է մասամբ խթանել անասնապահությամբ զբաղվող գյուղացիական տնտեսությունների գործունեությանը։ 
Կարգավորման նպատակը և բնույթը 
Նախագծով առաջարկվում է գյուղատնտեսության ոլորտի մի շարք տնտեսավարողներին տրամադրել աջակցություն 428,516.9 դրամի շրջանակներում։ Նախարարության կողմից վերանայվել են տնտեսավարողներին տրամադրվող աջակցության չափը և մեխանիզմները։
Աջակցությունը տրամադրվելու է թվով 7՝ Արարատի, Արմավիրի, Արագածոտնի, Կոտայքի, Սյունիքի, Տավուշի, Շիրակի մարզպետարանների, ինչպես նաև Երևանի քաղաքապետարանի աշխատակազմի միջոցով՝ գյուղատնտեսության ոլորտում գործունեությունն իրականացնող տնտեսավարողների կողմից կատարված ծախսերի միանվագ փոխհատուցման ձևով: 
Գյուղատնտեսության ոլորտի աջակցություն տրամադրելու նպատակն է մասամբ խթանել գյուղացիական տնտեսությունների գործունեությանը։ 
Առաջարկվում է Նախարարությանը հատկացնել 428,516.8 դրամ տնտեսագիտական դասակարգման «Այլ ընթացիկ դրամաշնորհներ հոդվածով» - 269 006.7 հազար դրամ «Այլ նպաստներ բյուջեից» 159 510.1 հազար դրամ հոդվածներով:  
4. Պետական բյուջեի վրա ազդեցությունը
««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, լրացումներ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում: 
Միաժամանակ տեղեկացնում ենք, որ նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:
5. Կապը ռազմավարական փաստաթղթերի հետ 
Համաձայն «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին ՀՀ կառավարության 2021 թվականի նոյեմբերի 18-ի N 1902-Լ որոշման 9-րդ կետ «Գյուղատնտեսության զարգացում և արտադրողականության բարձրացում», 9.1-րդ ենթակետ՝ «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության իրականացում»:
7. Ակնկալվող արդյունքը
Նախագծի ընդունման արդյունքում ակնկալվում է տնտեսավարողներին աջակցություն տրամադրելով խթանել կենդանական ծագման հումքի և մթերքի, բուսական ծագման մթերքի և վերջիններիս վերամշակումից ստացվող սննդամթերքի ծավալների, օգտագործվող վարելահողերի ավելացմանն, ինչպես նաև պտուղբանջարեղենի և խաղողի վերամշակումից ստացված արտադրանքի ծավալների աճին։
